LATIHAN BAHASA MELAYU TAHUN 5
LATIHAN MENGISI TEMPAT KOSONG

Tajuk: Pengalaman Menyertai Perkhemahan Unit Beruniform

Nama: Kelas:

Tarikh: Markah: /25

Arahan: Pilih jawapan yang paling sesuai daripada pilihan yang diberikan dan tuliskan
jawapan pada tempat kosong.

Pada minggu lepas, sekolah saya telah menganjurkan aktiviti (1) unit
beruniform selama dua hari satu malam. Perkhemahan tersebut diadakan di (2)
sekolah. Seramai 40 orang murid dan beberapa orang guru penasihat telah menyertai
program tersebut. Saya berasa sangat (3) kerana ini merupakan kali pertama
saya menyertai perkhemahan sebegini. Saya berharap agar perkhemahan ini dapat
memberikan pengalaman yang (4) kepada saya.

Pada hari pertama, kami berkumpul di (5) sekolah pada pukul 8.00 pagi untuk

mendengar taklimat daripada guru. Selepas itu, kami dibahagikan kepada beberapa
kumpulan. Saya bersama-sama ahli kumpulan segera (6) untuk mendirikan
sebuah khemah. Kami membahagikan tugas seperti memasang tiang, mengikat tali dan
menegangkan khemah. Walaupun agak (7)., kami tetap bekerjasama sehingga
khemah berjaya didirikan dengan kukuh.

Pada waktu petang, kami mengikuti latihan (8) kaki di padang sekolah. Kami
mendengar arahan ketua kumpulan dengan teliti dan berkawad dengan penuh

(9). Selepas itu, kami menyertai pertandingan (10) secara berkumpulan. Kami
memasak nasi dan lauk-pauk menggunakan kaedah (11) hidup. Suasana

menjadi semakin meriah apabila setiap kumpulan berusaha menghasilkan masakan yang
lazat.

Pada waktu malam pula, kami mengadakan majlis (12) api. Setiap kumpulan
dikehendaki membuat persembahan seperti nyanyian, lakonan atau boria. Kumpulan saya
telah mempersembahkan sebuah lagu (13) dengan penuh semangat. Kami
berasa gembira apabila persembahan kami mendapat (14) daripada guru dan
rakan-rakan. Selepas majlis selesai, kami kembali ke khemah masing-masing untuk

(15) dan tidur,.

Keesokan paginya, kami melakukan aktiviti (16) pada pukul 7.00 pagi. Aktiviti
tersebut menceriakan suasana pagi dan menyegarkan (17) badan kami.
Selepas bersarapan, kami bergotong-royong (18) tapak perkhemahan serta
mengemas barang-barang masing-masing. Sebelum pulang, maijlis (19) hadiah

telah diadakan. Kami berasa gembira kerana usaha dan kerjasama setiap kumpulan
(20) oleh guru.

Perkhemahan unit beruniform ini memberikan banyak pengalaman (21) dan
bermakna kepada saya. Melalui aktiviti yang dijalankan, saya dapat mempelajari erti
(22), disiplin dan tanggungjawab. Saya juga belajar untuk menjadi seorang

yang (23) ketika menjalankan sesuatu tugasan. Selain itu, saya dapat
mengeratkan hubungan dengan (24) serta guru. Saya berharap agar aktiviti
seperti ini dapat diadakan lagi pada masa (25) kerana banyak manfaat yang

dapat diperoleh daripada program sebegini.

PILIHAN JAWAPAN

Pilih jawapan yang sesuai untuk melengkapkan karangan.

A. ikhtiar B. manis C. patriotik D. bermakna E. penyampaian
F. dihargai G. tepukan H. bekerjasama I. berdikari ). perkhemahan
K. kerjasama L. unggun M. tubuh N. rakan-rakan 0. senamrobik
P. membersihkan Q. akan datang R. penat S. teruja T. disiplin
X. kawasan
U. dewan V. kawad W. berehat Y. memasak
perkhemahan

Nota: Setiap pilihan jawapan digunakan sekali sahaja.

